Իրավական ակտի հիմնավորում
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ՆՈՅԵՄԲԵՐԻ 23-Ի N 1929-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը

  Որոշման նախագիծը մշակվել է ի կատարումն Հայաստանի Հանրապետության փոխվարչապետի  20.09.2013թ. թիվ 01/16/5191-13 հանձնարարականի: ՀՀ կառավարության 07.03.2012թ. <<2011 թվականի հոկտեմբերի 24-ին ստորագրված <<Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետությունում Ռուսաստանի Դաշնության և Ռուսաստանի Դաշնությունում Հայաստանի Հանրապետության կառավարության դիվանագիտական ներկայացուցչությունների տեղակայման համար անշարժ գույքի փոխադարձաբար տրամադրման մասին>> համաձայնագրի կատարման մասին>> թիվ 355-Ա որոշման 2-րդ կետի պահանջների համաձայն, Գյումրի քաղաքում Ռուսաստանի Դաշնության գլխավոր հյուպատոսության տեղակայման նպատակով, Հայաստանի Հանրապետության կառավարությունը, ի դեմս Հայաստանի Հանրապետության կառավարությանն առընթեր պետական գույքի կառավարման վարչության, քաղաքացի Լյովա Սարիբեկի Գաբոյանից գնել է  Գյումրի քաղաքի Գարեգին Նժդեհի փողոցի թիվ 5 հասցեում գտնվող շենքերի, շինությունների համալիրը և հողամասը, որոնց նկատմամբ 25.06.2012թ.կատարվել է գույքային իրավունքների պետական գրանցում` որպես Հայաստանի Հանրապետության սեփականություն /անշարժ գույքի նկատմամբ իրավունքների պետական գրանցման վկայական թիվ 25062012-08-0105 /: 

2. Առաջարկվող կարգավորման բնույթը

 Ելնելով 1-ին կետում նշված հանգամանքից,  վերացել է անհրաժեշտությունը Հայաստանի Հանրապետության կառավարության 23.11.2006թ. թիվ 1929-Ն որոշմամբ Մովսես Խորենացի փողոցի հարևանությամբ գտնվող 1.2 հեկտար հողամասը հատկացնել Գյումրի քաղաքում Ռուսաստանի Դաշնության գլխավոր հյուպատոսության տեղակայման համար, որի վերաբերյալ առկա են նաև    Հայաստանի Հանրապետության կառավարությանն առընթեր պետական գույքի կառավարման վարչության, ՀՀ արտաքին գործերի նախարարության, ՀՀ Շիրակի մարզպետի և Գյումրիի քաղաքապետի դիրքորոշումները:

3. Ակնկալվող արդյունքը 

Որոշման նախագծի ընդունմամբ չեղյալ կհամարվեն իրենց անհրաժեշտությունը կորցրած դրույթները և Գյումրի քաղաքային համայնքին  կվերադարձվի 1.2 հեկտար հողատարածքը:
Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ՆՈՅԵՄԲԵՐԻ 23-Ի N 1929-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Հայաստանի Հանրապետության  2006 թվականի նոյեմբերի 23-ի N 1929-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման նախագծի ընդունումը այլ իրավական ակտերի ընդունում կամ փոփոխություն չի առաջացնում:

Տ Ե Ղ Ե Կ Ա Ն Ք
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2006 ԹՎԱԿԱՆԻ ՆՈՅԵՄԲԵՐԻ 23-Ի N 1929-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ՈՒ ԵԿԱՄՈՒՏՆԵՐԻ ԱՎԵԼԱՑՄԱՆ ԵՎ ՆՎԱԶԵՑՄԱՆ ՄԱՍԻՆ
<<Հայաստանի Հանրապետության  2006 թվականի նոյեմբերի 23-ի N 1929-Ն որոշման մեջ փոփոխություններ կատարելու մասին>>  Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետական բյուջեի եկամուտներում և ծախսերում ավելացում կամ նվազում չի առաջացնում:

